
Abstract: this thesis describes the application of composite polymer luminaires instead of traditional steel 

luminaires used in construction and the research carried out on them, the areas of application, the 

characteristics of composite polymer luminaires are presented. 

Keywords: composite polymer fittings, density, Puasson coefficient, strength. 

 

Kompozit polimer armatura yaratilishi amaliy jihatdan kimyo sanoatining tezkor rivojlanishining 

samarasi hisoblanadi. Bir qator mamlakatlarda (sobiq SSSR, Germaniya, Yaponiya, AQSh, Niderlandiya 

va boshqalar) XX asrning 60 yillarida kompozit polimer armaturalarni barpo etilishi bo‘yicha ilmiy 

tadqiqot ishlari boshlanganligi qayd etilgan.   

Dunyoning ko‘plab mamlakatlarida qurilish sohasida temirbeton konstruksiyalar po‘lat 

armaturaga muqobil bo‘lgan kompozit materiallardan tayyorlangan armaturalarni qo‘llash bo‘yicha 

tadqiqotlar o‘tkazish va ularning natijalarini  qurilish amaliyotiga joriy etish ustida ilmiy ishlar olib 

borilmoqda va yildan-yilga ularning hajmi ortib bormoqda. Ularga misol qilib  Germaniya, Rossiya, 

Xitoy, Yaponiya, AQSh, Kanada va boshqa mamlakatlarda amalga oshirilgan tadqiqotlar va barpo etilgan 

ob’ektlarni keltirishimiz mumkin. 

Hozirgi kunda polimer kompozit armaturalar yo‘l-transport infrastrukturasi ob’ektlarida, yuqori 

elektromagnit maydonlar hosil bo‘ladigan, kimyo sanoati, suv tayyorlash va tozalash, melioratsiya 

ob’ektlarida, dengiz portlari va port oldi inshootlarini barpo etishda, shahar muhandislik infrastrukturasi 

ob’ektlarida, metropolitenlarning shaxta va tonnellarini barpo etishda, shuningdek, bino va inshootlarning 

yuk ko‘taruvchi va to‘siq konstruksiyalarini barpo etish, ta’mirlash va rekonstruksiya qilishda samarali 

qo‘llanilib kelinmoqda. 

Ayniqsa yemiruvchan muhit sharoitida ishlaydigan temirbeton konstruksiyalarning po‘lat 

armaturalari o‘rniga polimer kompozit armaturalarni ishlatish istiqbolli ilmiy yo‘nalish hisoblanadi. 

O‘zbekiston Respublikasining iqtisodiyotini rivojlantirishda, uning moddiy-texnik bazasini 

yuksaltirishda yangi konstruktiv yechimlarga ega bo‘lgan, iqtisodiy jihatdan samarador bo‘lgan 

elementlarni nazariy va eksperimantal izlanishlar asosida amaliyotga tadbiq etish muhim ahamiyat kasb 

etadi. So‘nggi yillarda O‘zbekiston Respublikasi Prezidenti va Vazirlar Mahkamasi tomonidan aholining 

turmush darajasini oshirish va yashash sharoitlarini yaxshilash uchun muhim qarorlar qabul qilinmoqda. 

Ushbu yo‘nalishdagi qo‘yilgan masalalar o‘z qamroviga ko‘ra bugungi kunda dolzarb bo‘lgan kompozit 

materiallarni qo‘llashni ham oladi. Kompozit materiallarning qurilishda qo‘llanilishi ishlab chiqarish, 

turar-joy, jamoat binolari va muxandislik inshootlarining doimiy, vaqtinchalik hamda zilzila 

zo‘riqishlarini qabul qilish bo‘yicha umumiy ishonchliligini, texnik iqtisodiy samaradorligini oshiradi. 

 1- jadval. Kompozit polimer armaturani tayyorlashda qo‘llaniladigan tolalarning xossalari 

 kg/𝑚3 MPa GPa % 10−6/ ⁰C  

Shisha (Ye) 2500 3450 72.4 2.4 5 0.22 

Shisha (S) 2500 4580 85.5 3.3 2.9 0.22 

Ishqorbardosh 

shisha 
2270 1800-3500 70-76 2.0-3.0 - - 

Uglerod (yuqori 

modulli) 
1950 2500-4000 

350-

650 
0.5 -1.2….   -0.1 0.2 

Uglerod (yuqori 

mustahkam) 
1750 3500 240 1.1 -0.6-…..-0.2 0.2 

Aramid 

(Kevlar 29) 
1440 2760 62 4.4 -2.0 (59*) 0.35 

Aramid 

(Kevlar 49) 
1440 3620 124 2.2 -2.0 (59*) 0.35 

Aramid 

(Kevlar 149) 
1440 3450 175 1.4 -2.0 (59*) 0.35 

Aramid 

(Technora H) 
1390 3000 70 4.4 -4.0 (59*) 0.35 

Bazalt 2800 4840 89 3.1 8 - 

